
ᐊᒥᓲᓂᖏᑦ ᐃᖅᑲᓇᐃᔭᖅᑏᑦ ᐊᒻᒪᓘᓐᓃᑦ ᐳᓚᕋᑏᑦ ᐱᔪᓐᓇᐅᑎᒦᖃᑕᐅᓂᐊᖅᑐᑦ:  4-6 (ᓇᓗᓇᐃᖅᑕᐅᒍᒫᕐᓂᐊᖅᑐᖅ 

ᑭᓯᐊᓂ ᐅᖓᑖᓃᔾᔮᖏᑦᑐᑦ 6 ᐃᓄᐃᑦ) 

 

ᐱᓕᕆᐊᖑᒍᒪᔪᑦ: 

ᓇᐅᑦᓯᑐᖅᑕᐅᓂᕐᒧᑦ ᓯᕗᓪᓕᐅᑎᔭᕇᓖᑦ ᐊᒃᐸᐃᑦ ᐊᒻᒪᓗ ᖃᖁᓪᓗᐃᑦ ᓱᓗᓖᑦ ᑲᑐᔾᔨᖃᑎᒌᑦᑐᓄᑦ ᐊᐅᓚᑦᑎᓂᕐᒥ 

ᑲᑎᒪᔨᕋᓛᖏᑦ (ACMC) ᐱᖃᓯᐅᑎᓗᒋᑦ ᐃᒪᕐᒥᐅᑕᐃᑦ ᐳᐃᔨᑦ ᐊᒻᒪᓗ ᐊᑦᑐᐃᓂᕐᓗᓐᓂᕆᕙᑦᑕᖏᑦ ᐆᒪᔪᓂᑦ ᐃᒪᒃᑯᑦ 

ᐃᖏᕐᕋᔫᒃᑰᐸᑦᑐᑦ. ᐊᕐᕌᒍᑕᒫᑦ, ᐳᓚᕋᖅᑐᓕᕆᓂᒃᑯᑦ ᐅᒥᐊᕐᔪᐊᑦ ᐊᑦᑐᐊᓂᓖᑦ ᐅᕗᖓ ACMC/CWS ᐱᔪᓐᓇᐅᑎᓄᑦ 

ᐃᓯᕈᓐᓇᐅᑎᓄᑦ ᕿᒥᕐᕈᓂᐊᕐᓗᓂ ᐆᒪᔪᓂᑦ ᑕᒫᓃᑉᐸᑦᑐᓂᑦ. CWS −ᑯᑦ ᐱᒋᐊᕐᕕᑦᓴᓂᑦ ᕿᒥᕐᕈᔭᒃᓴᓂᑦ ᐱᑕᖃᖏᑦᑐᖅ 

ᐃᒪᕐᒥᐅᑕᐃᑦ ᐳᐃᔨᑦ ᐅᓚᕕᑕᐅᖃᑦᑕᖅᓯᒪᒻᒪᖔᑕ ᑕᒫᓂ ᐊᒃᐸᐃ ᐊᒻᒪ ᖃᖁᓪᓗᐃᑦ ᐃᓂᖏᓐᓂ NWAs−ᖑᔪᑦ 

ᖃᐅᔨᓴᕐᕕᐅᒻᒥᔪᑦᑕᐅᖅ ᐆᒪᔪᑦ ᓇᔪᒐᖃᑎᒌᑦ ᓯᓚᖃᑎᒌᑦ ᐊᒻᒪᓗ ᐱᐅᖅᓱᐊᓂᕐᓄᑦ ᓇᐅᑦᓯᑐᓂᕐᒧᑦ ᐱᓕᕆᐊᒧᑦ 

(ECOMaP), ᐱᓕᕆᐊᖅ ᑐᕌᖅᑕᓕᒃ ᓇᐅᑦᓯᑐᕐᓂᕐᒧᑦ ᖃᓄᐃᓕᖓᓂᐅᔪᓂᑦ ᐊᑑᑎᖃᕐᓂᖓᓂᓪᓗ ᓴᐳᔾᔭᐅᔪᑦ 

ᐱᐅᖅᓱᐊᖅᑕᐅᔪᓪᓗ ᐃᓂᐅᔪᑦ ᑲᑐᔾᔨᖃᑎᒌᒍᑕᐅᔪᖅ ᑕᒪᓐᓇ ᐊᐅᓚᑕᐅᓪᓗᓂ ᑕᒪᓐᓇ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ 

ᓯᓚᐅᑉ ᐊᓯᔾᔨᕐᓂᖓ ᑲᓇᑕᒥ. 

 

ᑐᕌᖅᑕᖓ ᑕᒪᑦᓱᒪ ᐱᓕᕆᐊᖑᒍᒪᔫᑉ ᐊᐅᓚᑦᓯᓂᕐᒧᑦ ᓯᕗᓪᓕᐅᔾᔭᐅᖁᔭᐅᔪᑦ ᓇᓗᓇᐃᖅᑕᐅᓯᒪᔪᑦ ACMC−ᑯᓐᓄᑦ 

ᐋᖅᑭᑦᓯᓗᑎᒃ ᐊᑕᐅᓯᕐᒥᒃ ᐃᒪᕐᒥ ᓂᐱᓂᑦ ᓂᐱᓕᐅᕆᓲᒥᒃ ᐊᑐᓂᒃ ᑖᒃᑯᓇᓂ ᐊᒃᐸᐃᑦ ᐊᒻᒪᓗ ᖃᑯᓪᓗᐃᑦ NWA s−ᓂ 

ᑲᑎᖅᓱᐃᖁᓪᓗᒋᑦ ᑐᓴᐅᒪᔾᔪᑎᑦᓴᓂᑦ ᓇᒥ ᓂᐲᑦ ᑐᓴᖅᓴᐅᓂᖅᐸᐅᒻᒪᖔᑕ, ᓂᐱᖏᑦ ᐃᒪᕐᒥᐅᑕᑦ ᐳᐃᔨᑦ, ᐊᒻᒪᓗ 

ᐅᒥᐊᕐᔪᐊᑦ ᓂᐱᖏᑦ ᑕᒪᐅᓈᖅᐸᑦᑐᑦ. ᖃᐅᔨᓴᖅᑕᐅᓚᐅᖅᑎᓪᓗᒍ ᑕᒪᓐᓇ ᖃᐅᔨᓴᐅᑎᒥᓃᑦ ᐊᑐᕋᔭᖅᑕᕗᑦ 

ᓄᑕᐅᓯᕈᑎᒋᓗᒋᑦ ᑎᑎᕋᖅᑕᐅᓯᒪᓂᖏᑦ ᐃᒪᐃᕐᒥᐅᑕᑦ ᐳᐃᔨᑦ ᐆᒪᔪᑦ ᑕᒫᓃᑉᐸᑦᑐᑦ, ᖃᐅᔨᓴᕐᓗᒍᓗ ᖃᓄᖅ ᓂᐱᑦ 

ᓱᕋᐃᕙᐃᒻᒪᖔᖅ ᐅᒥᐊᕐᔪᐊᒦᖔᖅᑐᑦ ᐊᑦᑐᐃᓂᕐᓗᑐᐃᓐᓇᕆᐊᖃᕐᒪᑦ ᐃᒪᕐᒥᐅᑕᓂᑦ ᐳᐅᔨᓂᑦ ᑕᕝᕙᓂ NWA s−ᓂ. 

ᑕᒪᓐᓇ ᑐᓴᐅᒪᔾᔪᑕᐅᓂᐊᕐᒪᑦ ᐊᑐᕐᓗᒍ ᐱᔪᓐᓇᐅᑎᑖᕋᓱᐊᕐᓂᕐᒥ ᐃᓱᒪᓕᐅᕈᑕᐅᑎᓪᓗᒋᑦ ᐅᒥᐊᕐᔪᐊᑦ ᑕᕝᕙᓂ 

NWAs−ᓂ (ᓲᕐᓗ ᖃᖓᒃᑯᑦ ᖃᓄᐃᑦᑐᓪᓗ ᐅᒥᐊᕐᔪᐊᑦ ᐱᕕᖃᖅᑎᑕᐅᒻᒪᖔᑕ ᑕᕝᕙᓂNWAs−ᓂ), ᓇᓗᓇᐃᕐᓗᒋᑦ 

ᓇᐅᒃᑯᑦ ᐋᖅᑭᒋᐊᕐᕕᓖᑦ ᒪᓕᒍᑕᐅᓂᐊᕐᓗᑎᒃ ᐱᔪᒐᖅᓴᐅᑎᒍᑎᖃᖅᐸᑦᑐᓄᑦ (ᓲᕐᓗ., ᖃᐅᔨᓴᕐᓂᖅ ᐱᔪᓐᓇᖅᑎᑕᐅᖏᑦᑐᑦ 

ᐅᒥᐊᕐᔪᐊᑦ ᖃᐅᔨᕙᓪᓗᒋᑦ ᐊᒻᒪ ᐅᒥᐊᕐᔪᐊᑦ ᐱᖃᖏᑦᑐᑦ ᐃᕐᖐᕐᓇᖅ ᓇᓗᓇᐃᒃᑯᑕᓂᑦ ᐊᐅᓚᔾᔨᔾᔪᑎᒥᑦ (AIS), ᐊᒻᒪᓗ 

ᓴᓇᓗᑎᒃ ᐊᑐᖅᑕᐅᒍᓐᓇᖅᑐᓂᑦ ᐱᔪᓐᓇᐅᑎᓄᑦ ᐊᑐᐊᕆᐊᓕᓐᓂᑦ (ᓲᕐᓗ., ᓱᑲᓐᓂᕆᔭᐅᒍᓐᓇᖅᑐᑦ, 

ᐱᕕᖃᖅᑎᑕᐅᓂᖏᑕ ᑭᓪᓕᖃᖅᑎᑕᐅᕕᖏᑦ, ᑭᓴᕐᓂᖅ ᐃᓂᓪᓚᒋᐊᕆᓂᓪᓗ) ᐅᒥᐊᕐᔪᐊᑦ ᑎᑭᑉᐸᑦᑐᑦ ᑕᕝᕘᓇ 

NWA−ᑯᑦ ᐳᓚᕋᖅᑐᓕᕆᓂᕐᒧᑦ ᐊᓯᖏᓐᓄᓪᓗ ᐱᔾᔪᑎᓄᑦ.  

 

ᐱᓕᕆᐊᒧᑦ ᐃᓂᐅᒐᔭᖅᑐᑦ: 

ᐊᒃᐸᐃᑦ ᑲᓇᑕᒥ ᐆᒪᔪᖃᕐᓂᖅ ᐊᒻᒪᓗ ᖃᑯᓪᓗᐃᑦ ᑲᓇᑕᒥ ᐆᒪᔪᖃᕐᓂᖅ  

ᓇᒦᒐᔭᕐᓂᖓ ᓂᐱᓂᑦ ᓂᐱᓕᐅᕆᓲᖅ ᓱᓕ ᓇᓗᓇᐃᖅᑕᐅᖅᑕᒋᐊᓕᒃ. ᐃᓂᐅᔪᑦ ᓂᕈᐊᖅᑕᐅᒐᔭᖅᑐᑦ ᑭᖑᓂᐊᓂ 

ACMC−ᑯᑦ ᑲᑎᓚᐅᖅᑎᓪᓗᒋᑦ ᐅᖃᖃᑎᒌᒍᑎᖃᕐᓗᑎᓪᓗ ᐱᓕᕆᐊᑦᓴᒥᑦ (ᒫᑦᓯᒥᐅᒐᔭᖅᑐᖅ 2025). ᐊᑐᕋᔭᖅᑕᕗᑦ 

ᑐᓴᖅᑎᑕᐅᒍᑎᕗᑦ ᖃᐅᔨᒪᓂᕆᔭᐅᔪᓪᓗ ᑖᒃᑯᓇᖓᑦ ACMC−ᑯᓐᓂᑦ ᓇᓗᓇᐃᑦᓯᐊᕈᒪᓪᓗᒋᑦ ᓇᓪᓕᐊᑦ 

ᐃᓕᓯᕕᑦᓴᐅᒐᔭᖅᑐᑦ ᐃᓂᐅᓕᐊᕐᓗᑎᒃ ᓂᐱᓕᐅᕆᔾᔪᑎᓄᑦ. ᐅᒥᐊᖅᑐᕋᔭᖅᑐᒍᑦ ᕿᑭᖅᑕᕐᔪᐊᒥᒃ ᐊᒃᐸᐃᑦ ᐊᒻᒪᓗ 

ᖃᑯᓪᓗᐃᑦ ᐅᐸᓪᓗᒋᑦ NWAs−ᑎᒍᑦ ᐊᖁᑎᖃᕐᓗᑕ ᓄᓇᓕᒻᒥ ᐅᒥᐊᓕᑦᑕᒥᑦ. 

ᑐᒃᓯᕋᖅᑕᐅᔪᑦ ᐅᓪᓗᖏᑦ ᐊᑯᓂᐅᑎᒋᓂᐊᕐᓂᖓᑕᓗ ᐊᑐᓂᒃ ᐅᐸᑦᑕᐅᖃᑦᑕᕋᔭᕐᓂᖏᒃ ᓴᐳᔾᔭᐅᓯᒪᓂᓖᒃ ᐃᓃᒃ: 

ᐊᒃᐸᐃᑦ NWA: 3 ᐅᓪᓗᐃᑦ ᑲᑎᓪᓗᑎᒃ (ᐊᑕᐅᓯᐊᖅᑕᕐᓗᓂ ᐊᕐᕌᒍᒥ) ᐊᐅᒡᒍᓯᒥ ᓯᑦᑕᕝᕙᒥᓘᓐᓃᑦ 2025, 2026, 

ᐊᒻᒪᓗ 2027 

ᖃᑯᓪᓗᐃᑦ NWA: 3 ᐅᓪᓗᐃᑦ ᑲᑎᓪᓗᑎᒃ (ᐊᑕᐅᓯᐊᖅᑕᕐᓗᓂ ᐊᕐᕌᒍᒥ) ᐊᐅᒡᒍᓯᒥ ᓯᑦᑕᕝᕙᒥᓘᓐᓃᑦ 2025, 2026, 

ᐊᒻᒪᓗ 2027  

ᖃᐅᔨᒪᔭᐅᓕ ᐋᖅᑭᑦᓯᓂᖅ ᐃᓕᓗᒍ ᐲᕐᓂᐊᕐᓗᒍᓗ ᐅᓪᓗᐃᓐᓇᐅᒐᔭᕐᒪᑦ ᐊᑐᓂᒃ ᐊᕐᕌᒍᒥ ᑕᐃᒪᐃᓕᐅᕐᓂᐊᕐᓗᓂ. 

ᑭᓯᐊᓂᓕ, ᓂᕆᐅᓇᖏᑦᑐᑦ (ᓲᕐᓗ., ᓯᓚ, ᓯᑯᓘᓐᓃᑦ ᐱᔾᔪᑕᐅᓗᑎᒃ) ᐊᑕᐅᓯᐊᖏᑦᑐᐃᓐᓇᕆᐊᓕᑦ 

ᐱᓇᓱᐊᕐᓃᑦ/ᐅᐸᒍᑎᓃᑦ ᐊᕐᕌᒍᒥ. 

 

ᐃᖏᕐᕋᓂᐅᒐᔭᖅᑐᖅ: 

ᐃᖅᑲᓇᐃᔭᕋᔭᖅᑐᑦ ᐃᖏᕐᕋᓯᒐᔭᖅᑐᑦ ᕿᑭᖅᑕᕐᔪᐊᒥᒃ ᐊᒃᐸᐃᑦ ᐊᒻᒪᓗ ᖃᑯᓪᓗᐃᑦ NWAs ᐊᐃᕕᒋᓗᒋᒃ ᐅᒥᐊᒃᑯᑦ 

ᓄᓇᓕᒻᒥᐅᒥᒃ ᐅᒥᐊᓕᑦᑕᖃᕐᓗᑎᒃ. ᐃᖅᑲᓇᐃᔭᖅᑐᑦ ᐊᑐᐊᕋᔭᖅᑐᑦ ᐊᑐᐊᒐᕐᓂᑦ ᐊᑐᐊᖅᑕᐅᖁᔭᐅᔪᓂᑦ ᑖᒃᑯᓄᖓ 

ACMC−ᑯᓐᓄᑦ ᐅᒥᐊᕐᒥᖅ ᐊᐅᓚᑦᓯᓂᕐᒨᖓᔪᓂᑦ ᐊᒻᒪᓗ ᐆᒪᔪᓅᖓᒋᐊᖃᖏᓂᕐᒥᒃ ᐊᑦᑕᓇᖅᑐᒦᓕᖅᑐᖃᖁᓇᒍ 

ᐊᔪᕐᓇᖏᑦᑐᐊᖅᐸᑦ. ᓇᓗᓇᐃᖅᓯᒪᒻᒪᑦ ᑕᑉᐱᑲᓂ ᖁᓛᓂ, ᐅᒥᐊᖅ ᐊᑐᖅᑕᐅᒐᔭᖏᑦᑐᖅ ᐅᖓᑖᓄᑦ ᐅᓗᖅ ᑎᑭᓪᓗᒍ 

ᐅᓪᓘᒃ ᒪᕐᕉᒃ ᐊᕐᕌᖒᓐᓂ ᐱᓕᕆᐊᖑᓂᖓᓂ (2025-2027). 

 

ᓇᐃᓈᖅᓯᒪᔪᑦ ᐱᓕᕆᓂᒥᓃᑦ ᐊᒻᒪᓗ ᑐᙵᕕᒋᔭᖏᑦ: 

ᐋᖅᑭᑦᓯᒐᔭᖅᑐᒍᑦ ᐊᑕᐅᓯᕐᒥᒃ ᐃᒪᐅᑉ ᐃᖅᑲᖓᓂ ᓂᐱᓂᑦ ᓂᐱᓕᐅᕆᓲᒥᒃ ᐊᒃᐸᐃᑦ ᐊᒻᒪᓗ ᖃᖁᓪᓗᐃᑦNWAS−ᑯᑦ 

ᐃᓂᐅᔫᓐᓂ (ᐊᑐᓂᑦ ᐊᑕᐅᓯᖅ NWA−ᒥ) ᐊᐅᒡᒍᓯᒥ/ᓯᑦᑕᕝᕙ 2025. ᐋᖅᑭᑦᓯᕕᐅᒐᔭᖅᑐᑦ ᑭᕕᑎᑦᓯᕕᐅᓗᓂ 

ᐃᓂᐅᒐᔭᖅᑐᖅ ᓂᐱᓕᐅᕈᒻᒧᑦ ᓂᕈᐊᖅᑕᐅᒐᔭᖅᑐᖅ ᒪᓕᓪᓗᒋᑦ ᐊᑐᐃᓐᓇᐃᑦ ᑐᑭᓯᐅᒪᔾᔪᑎᑦ ᐃᒪᐅᑉ ᐃᑎᔫᑉ ᐊᒻᒪᓗ 

ᐃᓂᐅᔪᓂᒃ ᐃᒪᕐᒥᐅᑕᓄᑦ ᐳᐃᓕᓄᑦ ᐅᒥᐊᕐᔪᐊᑯᓪᓗ ᐊᖅᑯᑎᐅᒐᔪᑦᑐᑦ ᑕᕝᕙᓂ NWA−ᒥ. ᐅᖃᖃᑎᒌᒐᔭᖅᑐᒍᑦ 

ᐅᖃᐅᔾᔭᐅᒋᐊᕈᒪᒐᔭᖅᓱᑕᓗ ᓇᓕᐊᑦ ᐃᓕᓯᕕᐅᒍᓐᓇᕐᒪᖔᑕ ᐃᓂᐅᔫᒃ ᑭᖑᓪᓕᕐᒥ ᓱᓗᓖᑦ ACMC−ᑯᑦ ᑲᑎᒪᓂᖓᓂ 

(ᒫᑦᓯᒥᐅᒐᔭᖅᑐᑦᓴᐅᕗᖅ 2025). ᓂᐱᓕᐅᕈᑦ ᑭᕕᑎᑕᐅᒐᔭᖅᑐᖅ ᐃᑎᓂᓕᒻᒥ ᐊᑯᓐᓂᖏᓐᓂ 30ᒦᑕᐃᑦ ᑎᑭᓪᓗᒍ 

110ᒦᑕᐃᑦ ᐊᕐᕌᒍᓕᒫᒥᒃ ᑕᐃᒪᐃᓕᖓᓂᐊᕐᓗᑎᒃ ᐃᖅᑳᓂ ᓂᐱᓂᑦ ᓂᕆᓕᐅᕆᕙᓪᓗᑦ 5ᒥᓂᑦᓯᒥᑦ ᐃᖃᕐᕋᐅᑉ ᓇᑉᐸᖓ 

ᓈᒐᐃᑉᐸᑦ. ᓂᐱᓕᐅᕈᑦ ᖃᑭᔭᐅᒐᔭᖅᑐᖅ ᐊᐅᒡᒍᓯᒥ ᓯᑦᑕᕝᕙᒥᓘᓐᓃᑦ, ᐊᓱᐃᓪᓛᒃ ᓄᑖᒥᑦ ᓂᐱᓕᐅᕈᒻᒥᑦ 

ᑭᕕᑎᑦᓯᔪᖃᒃᑲᓐᓂᕋᔭᕐᓗᓂ ᐋᖅᑭᓪᓗᒍ ᐊᑕᓂᐊᖅᑎᓪᓗᒍ ᐊᕐᕌᒍᒃᑲᓐᓂᕐᒥᒃ (ᑎᑭᒐᓱᐊᕐᓂᖓᓂ ᐊᐅᒡᒍᓯ ᓯᑦᑕᕝᕙᓘᓐᓃᑦ 

2027) ᐊᑐᓂᒃ ᑖᒃᑯᓇᓂ NWA−ᖑᔪᓂᒃ. ᒪᕐᕉᓐᓂᒃ ᐊᕐᕌᒎᓐᓂᒃ ᖃᐅᔨᓴᕐᓂᐅᑉ ᑭᖑᓂᖓᓂ 

ᖃᐅᔨᓴᐅᑎᒥᓂᖅᑕᖃᓕᕋᔭᕐᒪᑦ ᐊᒥᓲᓂᖅᓴᓂᑦ ᐊᔾᔨᒌᖏᑦᑐᓂᑦ ᐅᒥᐊᕐᔪᐊᓂᑦ ᖃᐅᔨᔾᔪᑕᐅᔪᓂᑦ 

ᐃᖏᕐᕋᕙᑦᑐᓂᑦ/ᐊᖅᑯᑎᒋᓗᒋᑦ ᑖᒃᑯᐊ NWAᖑᔪᑦ ᑐᑭᓯᒃᑲᓐᓂᕈᑕᐅᒐᔭᖅᑐᑎᓪᓗ ᓇᒥ ᓂᐱᖃᕐᓂᖅᐸᐅᕙᒻᒪᖔᑕ 

ᑕᕝᕙᓂ NWA−ᒥ. 

ᑭᕕᑎᑕᐅᓂᖏᑦ ᐋᖅᑭᑦᑕᐅᓗᑎᒃ ᖃᑭᔭᐅᓂᖏᓪᓗ ᓂᐱᓕᐅᕈᑎᑦ ᐅᓪᓘᑉ ᐅᖓᑖᓅᕋᔭᖏᑦᑐᖅ ᐊᑐᓂᑦ ᑖᒃᑯᐊ NWA. 

ᐃᖏᕐᕋᒐᔭᖅᑐᒍᑦ ᑕᕝᕗᖓ NWA−ᒧᑦ ᐅᒥᐊᒃᑯᑦ ᕿᑭᖅᑕᕐᔪᐊᒥᒃ. ᐅᒥᐊᕐᒦᑦᑐᑦ ᐃᖅᑲᓇᐃᔭᖅᑐᑦ ᓯᑕᒪᐅᓗᑎᒃ ᑎᑭᑦᑐᑦ 

ᐊᕐᕕᓂᓕᓐᓄᑦ ᐃᓄᓐᓂᑦ, ᐱᖃᓯᐅᑎᓗᒋᒃ ᒪᕐᕉᒃ ᑎᑭᓪᓗᒋᑦ ᐱᖓᓱᑦ CWS−ᑯᑦ ᐃᖅᑲᓇᐃᔭᖅᑎᖏᑦ, ᐊᑕᐅᓯᖅ ᑎᑭᓪᓗᒍ 

ᒪᕐᕉᒃ ᓄᓇᓕᒻᒥ ᓄᓇᖅᑲᑕᐅᔫᒃ, ᐊᒻᒪᓗ ᐊᑕᐅᓯᖅ ᐅᒥᐊᓕᑦᑕᖅ.  

 

ᐊᑦᑕᑰᕐᓂᖅ: 

ᐊᑦᑕᑰᕐᕕᐅᓂᐊᖅᑐᒥᑦ ᐃᓂᑦᓴᐅᑲᐃᓐᓇᓂᐊᖅᑐᒥᑦ ᐋᖅᑮᒐᔭᖏᑦᑐᒍᑦ ᑕᕝᕗᖓᖓᑎᓪᓗᒍ ᐱᓕᕆᐊᒧᑦ. 

NWA−ᒦᒐᔭᕋᑦᑕ ᐅᓪᓗᐃᓐᓇᖅ ᐅᓪᓘᓪᓘᓐᓃᑦ ᐊᕝᕙᖓᓂᑦ ᐅᑎᖃᑦᑕᕈᒫᕐᓂᐊᖅᓱᑕᓗ ᕿᑭᖅᑕᕐᔪᐊᒧᑦ ᐊᑐᓂᑦ 

ᐊᐅᓪᓚᕋᐃᒍᑦᑕ. ᑕᐃᒪᐃᓐᓂᖓᓄᑦ, ᓴᓂᖅᑕᑦᓯᕋᐃᑉᐸᑦ ᓴᓃᑦ ᓇᑦᓴᖃᑦᑕᕋᔭᖅᑕᕗᑦ. 

 

ᐊᑦᑐᐃᓂᖃᕈᓐᓇᖅᑐᑦ ᐊᕙᑎᒥᑦ ᐊᒻᒪᓗ ᖃᓄᐃᒋᐊᕈᑕᐅᒍᓐᓇᖅᑐᑦ ᑕᒪᓐᓇ ᐱᓪᓗᒍ:  

ᑕᒪᓐᓇ ᐱᓕᕆᐊᖏᒍᒪᔪᖅ ᐊᑦᑐᐃᓂᖃᓗᐊᕋᔭᖏᑦᑐᖅ ᐃᒪᕐᒥᐅᑕᓂᑦ ᐆᒪᔪᓂᑦ. ᑭᓯᐊᓂᓕ, ᑭᕕᑎᑕᐅᔪᑦ 

ᐋᖅᑭᑦᑕᐅᓗᑎᒃ ᖃᑭᑎᑕᐅᓕᖅᐸᑕᓗ ᓂᐱᓕᐅᕆᔾᔪᑎᑦ ᐅᓚᕕᒍᓐᓇᖅᑐᑦ ᐆᒪᔪᓂᑦ ᑕᒫᓂ ᖃᓂᒋᔭᖓᓃᑦᑐᓂᑦ. ᐅᒥᐊᖅ 

ᐃᑦᑐᑐᕋᔭᕐᒥᔪᖅ ᐃᒪᐅᑉ ᐃᖅᑲᖓᓂ, ᐊᐳᖅᓯᑲᓪᓚᒍᓐᓇᖅᓱᓂᓗ ᓴᖅᐱᓕᓐᓂᑦ ᐊᓯᖏᓐᓂᓘᓐᓃᑦ ᐳᐃᓇᓱᐊᖅᑐᓂᑦ 



ᐃᒪᕐᒥᐅᑕᓂᑦ ᐆᒪᔪᓂᒃ, ᐆᒪᔪᓪᓗ ᕿᓚᑦᓯᒐᔭᖅᑐᑦ.  ᐃᖅᑲᓇᐃᔭᖅᑎᑦ ᐊᑐᐊᒐᕐᓂᑦ ᒪᓕᒐᔭᖅᑐᑦ ᒪᓕᑦᑕᐅᖁᔭᐅᔪᓂᒃ 

ᑖᒃᑯᓄᖓ ACMC−ᒧᑦ ᐅᒥᐊᕐᔪᐊᒥᑦ ᐊᐅᓚᑦᓯᓂᕐᒨᖓᔪᓂᑦ ᐆᒪᔪᓂᓪᓗ ᖃᓪᓕᑦᑕᐃᓕᔭᖃᕋᔭᖅᓱᑎᒃ ᐊᔪᕐᓇᖏᑐᐊᖅᐸᑦ 

ᐊᑦᑕᓇᖅᑐᒨᖅᑐᖃᕈᓇᒍ. ᐃᓂᖃᕐᓂᐅᔪᖅ ᑕᕝᕙᓂ NWA−ᒥ ᐊᑯᓂᐅᓗᐊᖅᑎᑕᐅᒐᔭᖏᑦᑐᖅ ᐋᖅᑭᒐᓱᐊᕐᓗᒋᑦ 

ᑭᕕᑎᓪᓗᒋᑦ ᓂᐱᓕᐅᕈᑎᑦ (ᒥᑦᓴᐅᓴᖅᑕᐅᓯᒪᓂᖓ ᐱᕕᖃᕐᕕᐅᒐᔭᖅᑑᑉ ᐅᓪᓗᓕᒫᖅ ᑎᑭᓪᓗᒍ ᐅᓪᓘᓐᓄᑦ ᒪᕐᕉᓐᓄᑦ 

ᐊᕐᕌᒍᒥ) ᐆᒪᔪᑦ ᐅᓚᕕᑕᐅᒍᓐᓃᕋᔭᖅᑐᑦ ᐅᒥᐊᕐᕙᓗᒍᓐᓃᖅᐸᑦ ᐊᐅᓚᖅᓯᒪᓕᖅᐸᑦ ᐅᒥᐊᖅ ᑕᒫᖓᑦ. ᐅᒥᐊᖅ 

ᐃᓯᕋᔭᖏᑦᑐᖅ ᑕᕝᕗᖓ NWA−ᒧᑦ ᐃᓯᕆᐊᖓ ᑭᓯᐊᓂ ᐊᑦᑕᓇᖏᓐᓂᕋᖅᐸᒍ ᐅᒥᐊᓕᑦᑕᐅᑉ ᐊᖁᓂᓕᓂᐅᑉ 

ᑕᒪᐅᓈᓕᓂᐅᓪᓗ ᐅᑭᐅᖅᑕᖅᑐᒥ ᐃᒪᖏᑎᒍᑦ ᖃᐅᔨᒪᓂᖃᖅᑑᕐᓗ ᓯᑯᒥᒃ. ᑕᒪᓐᓇᓗ ᐊᑦᑕᓐᓈᕿᖏᓚᕿᐅᑕᐅᒍᓐᓇᖅᓱᓂ 

ᓱᕈᖅᑕᐅᓕᕐᓗᓂᓗ ᐃᓂᐅᔪᑦ ᐆᒪᔪᓄᑦ ᑕᒪᓐᓇ NWA−ᒦᑦᑐᖅ. 

 

ᐊᑐᖅᑕᐅᒐᔭᖅᑐᑦ ᐅᓗᕆᐊᓇᕈᓐᓇᖅᑐᓄᑦ ᐆᒪᔪᓄᑦ ᐅᐸᑦᑕᐅᔪᖃᖅᐸᑦ: 

ᐃᓘᓐᓇᑎᒃ CWS−ᑯᓐᓄᑦ ᐃᖅᑲᓇᐃᔭᖅᑏᑦ ᓇᓄᖅᑕᖃᓕᕐᓂᖅᐸᑦ ᐅᔾᔨᖅᑐᑦᓯᐊᕈᓐᓇᓂᕐᒥᒃ ᐊᑦᑕᓇᑦᑐᒦᑦᑕᐃᓕᓂᕐᒥᓪᓗ 

ᐃᓕᓐᓂᐊᖅᑎᑕᐅᒃᑲᓐᓂᕋᔭᖅᑐᑦ ᐱᒋᐊᖏᓐᓂᖏᓐᓂ ᐃᖅᑲᓇᐃᔭᕐᓂᕐᒥᒃ ᑕᐃᑲᓂ ᐃᓂᐅᓂᐊᖅᑐᒥ. ᑕᒪᓐᓇ 

ᐃᓕᓐᓂᐊᑲᓐᓂᕐᓂᖅ ᖃᓄᐃᑦᑑᓲᖑᒻᒪᖔᑕ ᓇᓄᐃᑦ, ᐃᓕᖅᑯᓯᖏᑦ, ᐅᐸᑦᑕᐅᑦᑕᐃᓕᓂᕐᒥᑦ ᓇᓄᕐᒧᑦ ᐊᑐᕋᑦᓴᓂᑦ, 

ᐊᒻᒪᓗ ᖃᓄᖅ ᐊᑐᖅᑕᐅᓲᖑᒻᒪᖔᑕ ᐅᓚᕕᓴᐅᑎᑦ ᕿᒫᑎᑦᓯᒐᓱᐊᕈᑎᑦ ᓇᓄᕐᒥᒃ. 

 

ᐃᖅᑲᓇᐃᔭᖅᑐᑦ ᒪᓕᒐᔭᖅᑐᑦ ᐊᑐᐊᒐᕐᓂᑦ ᐊᑐᖅᑕᐅᖁᔭᐅᔪᓂᑦ ᑖᒃᑯᓄᖓ ACMC−ᑯᓐᓄᑦ. ᓈᒻᒪᑦᑐᓂᑦ 

ᐃᓄᑦᑕᖃᕋᔭᖅᑐᖅ ᐅᒥᐊᕐᒦᑦᑐᓂ ᐊᑕᐅᓯᖅ ᖃᐅᔨᓴᖅᑎᒋᔭᐅᓗᓂ ᐆᒪᔪᒻᒪᕆᑦᑕᖃᓕᖏᒃᑲᓗᐊᕐᒪᖔᕐᓗ ᑎᑭᕌᕋᔭᖅᑐᓂᑦ 

ᖃᐅᔨᓴᖅᑎᐅᓗᓂ. ᐃᖅᑲᓇᐃᔭᖅᑎ ᑖᓐᓇ ᖁᑭᐅᓯᔭᕋᔭᖅᑐᖅ ᓯᖃᓕᑦᓯᐅᒻᒥᒃ 12 ᒐᐃᔾᔨᒥᒃ ᓇᓄᕐᓄᑦ 

ᕿᒫᑎᑦᓯᒍᑕᐅᒐᔭᖅᑐᒥᒃ ᐃᓚᒋᓪᓗᓂᐅᒃ ECCC ᐃᓂᐅᔪᒥ ᐊᑦᑕᓇᑦᑕᐃᓕᓂᕐᒧᑦ ᐊᑐᐊᒐᑦᑕ, ᑐᐊᕕᕐᓇᖅᑐᖃᓕᕐᓂᖅᐸᑦ 

ᑭᓯᐊᓂ ᐊᑐᖅᑕᐅᒐᔭᖅᑐᑦ ᐊᑐᕆᐊᖃᖅᐸᑕ.  

 

ᓄᓇᓕᒻᒥᐅᓂᑦ ᑐᑭᓯᒋᐊᕐᕕᖃᕐᓂᖅ ᐱᖃᑕᐅᑎᑦᓯᓂᕐᓗ: 

ᑕᒪᓐᓇ ᐱᓕᕆᐊᖅ ᐅᖃᖃᑎᒌᒍᑕᐅᒐᔭᖅᑐᖅ ᓱᓗᓖᑦ ᐃᓂᐅᔪᒥᑦ ᐊᐅᓚᑦᓯᔨᑦ ᑲᑎᒪᔨᕋᓛᖏᓐᓄᑦ ᑭᖑᓪᓕᕐᒥ 

ᑲᑎᒪᓂᖅᑕᖃᓕᕐᒥᑉᐸᑦ (ᒫᑦᓯᒥᒐᔭᖅᑐᖅ 2025). ᓇᓗᓇᖏᓪᓗᑎᒃ ᐅᖃᐅᓯᖅᑕᖏᑦ ᓇᐃᓈᖅᓯᒪᔪᓂᑦ 

ᑐᑭᓕᐅᖅᑕᐅᓯᒪᔪᓂᓪᓗ ᐊᐅᓪᓚᑎᑦᓯᒐᔭᖅᑐᒍᑦ ᑕᕝᕗᖓ ACMC−ᑯᓐᓄᑦ ᐊᒻᒪᓗ ᓇᑦᑎᕙᒃ ᐆᒪᔪᕐᓂᐊᑎᒃᑯᓐᓄᑦ. 

ᐱᕕᖃᖅᑎᑕᐅᒐᔭᖅᑐᖅ ᓄᓇᖅᑲᑕᐅᔪᒥᒃ ᐅᕝᕙᓘᓐᓃᑦ ACMC−ᑯᓐᓄᑦ ᐃᓚᒋᔭᐅᔪᒥᒃ ᑲᑎᒪᔨᕋᓛᓄᑦ ᐱᖃᑕᐅᓗᓂ 

ᐃᖅᑲᓇᐃᔭᕐᓂᑎᓐᓂ ᑕᐃᑲᓂ ᐃᓂᒋᔭᐅᔪᒥ. ᐃᖅᑲᓇᐃᔭᖅᑎᑖᕋᔭᕐᒥᔪᒍᑦᑕᐅᖅ ᓄᓇᖅᑲᑕᐅᔪᒥᒃ ᐅᒥᐊᓕᑦᑕᐅᓂᐊᖅᑐᒥᑦ 

ᕿᑭᖅᑕᕐᔪᐊᒥᒃ ᐅᓯᒐᔭᖅᑐᒥᒃ ᐅᕙᑦᑎᓐᓂᒃ ᑕᕝᕗᖓ NWAs−ᖑᔪᓄᑦ.  

 

ᓯᕗᓂᒃᓴᒧᑦ ᐸᕐᓇᐅᑎᑦ ᓴᐳᔾᔭᐅᓯᒪᔪᒧᑦ ᐃᓂᐅᔪᒧᑦ: 

ᐋᖅᑭᑦᓯᒐᓐᓂᕋᔭᕆᐊᑦᓴᖅ ᐸᕐᓇᓯᒪᔪᒍᑦ ᐃᒪᕐᒥ ᓂᐱᓂᑦ ᓂᐱᓕᐅᕆᓲᓂᑦ ᐊᐅᒡᒍᓯᒥ/ᓯᑦᑕᕝᕙᒥ 2026 ᑕᐃᑦᓱᒨᓇᑦᓴᐃᓐᓇᖅ 

ᖃᑭᑎᕐᓗᒋᑦ ᐅᑎᖅᑎᓪᓗᒋᑦ ᐃᒪᕐᒥ ᓂᐱᓂᑦ ᓂᐱᓕᐅᕆᓲᑦ ᐋᖅᑭᑦᑕᒥᓃᑦ ᑕᐃᒃᑯᐊ 2025ᖑᑎᓪᓗᒍ. ᑭᖑᓪᓕᖅᐹᑦ 

ᓂᐱᓕᐅᕈᑎᓂᑦ ᖃᑭᑎᑦᓯᓂᖅ ᐱᒋᐊᕋᔭᖅᑐᖅ ᐊᐅᒡᒍᓯᒥ/ᓯᑦᑕᕝᕙ 2027. ᑕᒪᓐᓇ ᐱᕕᒋᒍᓐᓇᕋᔭᕋᑦᑎᒍ ᐊᕐᕌᒎᓐᓂᒃ 

ᒪᕐᕉᓐᓂᒃ ᖃᐅᔨᓴᐅᑎᒥᓂᕐᓂᑦ ᐅᓪᓗᒥᒨᖓᔪᓂᑦ ᑐᓴᐅᒪᔾᔪᑎᑦᓴᓂᑦ ᑐᕌᖓᔪᓂᑦ ᐅᓪᓗᒥ ᓂᐱᓕᓐᓄᑦ ᐃᒪᕐᒥᐅᑕᓄᑦ 

ᐆᒪᔪᓄᑦ ᑕᒫᓃᑦᑐᓄᑦ ᖃᐅᔨᔭᐅᒐᔭᕐᒪᓪᓗ ᓇᑭᖔᒪᖔᑕ ᓂᐱᖏᑦ ᒪᓕᓪᓗᒋᑦ ᐊᒻᒪᓗ ᐅᒥᐊᕐᔪᐊᑦ ᐃᑦᑐᑐᕐᓂᖏᑦ 

ᑕᕝᕙᓂ NWA−ᒥ.  

 

ᐊᒥᖅᑲᐅᑎᒋᒐᔭᖅᑕᕗᑦ ᐱᓕᕆᐊᒧᑦ ᐅᓂᒃᑳᓕᐊᖑᔪᑦ ᐊᒻᒪᓗ ᑐᓴᖅᑎᐸᓪᓗᒋᑦ ᓱᓗᓖᑦ ACMC−ᑯᑦ ᖃᑯᑎᒃᑯᑦ, 

ᐱᖃᓯᐅᑎᓗᒋᑦ ᓇᑦᑎᕙᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ. ᐃᖅᑲᓇᐃᖅᑕᐅᑉᐸᑦ ᐱᓕᕆᐊᖅ, ᖃᐅᔨᓴᐅᑎᒥᓃᑦ ᐊᒻᒪᓗ 

ᑭᖑᓪᓕᖅᐹᖅ ᐅᓂᒃᑳᓕᐊᒥᓂᖅ ᑐᓂᔭᐅᒐᔭᕐᒥᔪᖅᑕᐅᖅ ᓱᓗᓖᑦ ACMC−ᑯᓐᓄᑦ..  


